95/2025 FORU DEKRETUA, urriaren 30ekoa, zeinaren bidez oinarri arautzaileak onesten baitira Bizkaiko Lurralde
Historikoko udalerriei dirulaguntzak emateko, Bizkaiko Foru Aldundiaren Errepide Sareko errepideei lotuta dauden udal-
titulartasuneko lehendik dauden sarbideetako bide-segurtasuna hobetzeko proiektuak idazteko (BAO, 212. zk,

2025/11/05)

Xedea (1. oinarria)

Bizkaiko Lurralde Historikoko udalerriei dirulaguntzak emateko araubidea ezartzea, Bizkaiko Foru
Aldundiaren errepide-sareko errepideei lotuta dauden udal-titulartasuneko sarbideetako bide-segurtasuna
hobetzeko jarduketen proiektuak idazteko lanak finantzatzeko.

Erakunde
onuradunak (2.
oinarria)

Bizkaiko Lurralde Historikoko udalak. Dirulaguntzei buruzko foru-araudian berdintasunaren eta hizkuntza
ofizialen erabileraren arloan ezarritako betekizunak bete beharko dira, onuradun izateko betebeharrak
egunean izatea eta debekurik ez izatea barne.

Diruz lagundu
daitekeen egitatea
(8. oinarria)

Foru-sareko errepideei lotuta dauden udal-titulartasuneko sarbideetan bide-segurtasuna hobetzeko
jarduketen eraikuntza-proiektua idaztea. Adibide gisa, hauek onartuko dira: ikuspena eta
maniobragarritasuna hobetzen duten proiektuak, sarbideak berrantolatzen eta biraketa arriskutsuak
ezabatzen dituztenak, ibaiertzetan eta euste-sistemetan lanak egitekoak, sarbideen azken zatiak egokitzen
dituztenak galtzada zikindu ez dadin, segurtasunean eragina duten drainatze-zuzenketak egiten dituztenak,
kolektibo kalteberak egoten diren zentroetarako irisgarritasuna hobetzekoak, konponbide zabalagoen
parte diren trafikoa baretzeko neurriak, konponbide integralen parte diren oinezkoentzako eta
bizikletentzako ibilbideak seguru egiteko jarduketak eta oinezkoen segurtasuna hobetzeko seinaleztapen-
eta argiztapen-jarduketak. Ez dira diruz lagunduko, besteak beste, programaren xedearekin zerikusirik ez
duten proposamenak (ikus 4. oinarria).

Laguntzen
zenbatekoa (5.
oinarria)

Dirulaguntzak proiektua idazteko aurrekontua estaliko du, eta gehienez 40.000 euro emango dira
proposamen bakoitzeko. Azken kostua aurrekontuan jasotakoa baino txikiagoa bada, laguntza beherantz
doituko da. Aldiz, handiagoa bada, erakunde eskatzaileak bere gain hartuko du aldea. Laguntza murriztu
ahal izango da idazketa-kostuak gehiegizkoak direla ikusten bada.

Diruz lagundu
daitezkeen gastuak
(6. oinarria)

Proiektuaren idazketari zuzenean lotutako ordainsariak eta kostuak, deialdiaren ekitaldiko urtarrilaren
letik aurrera sortu eta fakturatzen direnak. Balio erantsiaren gaineko zerga diruz lagundu ahal izango da,
soilik kengarria ez bada eta erantzukizunpeko adierazpen bidez egiaztatzen bada.

Dirulaguntza
emateko prozedura
(11. oinarria)

Norgehiagoka, hautaketa-prozedura bakarraren bidez, oinarri arautzaileak onesten dituen urriaren 30eko
95/2025 Foru Dekretuaren arabera (2025eko azaroaren 5eko BAO, 212. zk.).

|zapideak eta epeak
(7.,9.,10.eta 17.
oinarriak)

o Eskaeren muga: udal bakoitzak eskaera bakarra aurkez dezake, eta gehienez hiru proposamen; banaka
baloratuko dira.

o Gastua xedatzeko eta idazketa-lanak adjudikatzeko epea: deialdiaren urtearen hurrengoaren martxoaren
31 baino lehen.

 Proiektua osorik eta sinatuta aurkezteko epea: deialdiaren urtearen hurrengoaren abuztuaren 1a baino
lehen; salbuespenez, irailaren 30era arte luzatu ahal izango da.

e Dirulaguntza justifikatzeko epea: deialdiaren urtearen hurrengoaren urriaren 31 baino lehen;
salbuespenez, abenduaren 31ra arte luzatu ahal izango da ordainketak eta fakturak justifikatzeko epea.

 Eskaerak aurkezteko epea: deialdiaren ebazpenean zehaztuko da nola eta noiz aurkeztu behar diren.

